
	ଖାଦ୍ୟ ଯୋଗାଣ ଓ ଖାଉଟି କଲ୍ୟାଣ ବିଭାଗ ଅଧିନସ୍ଥ ଓଡ଼ିଶା ରାଜ୍ୟ ଯୋଗାଣ ନିଗମ ୪୭ ବର୍ଷରେ ପଦାର୍ପଣ କରିଛି |  ୪୭ ବର୍ଷର ଏହି ଲମ୍ବା ଯାତ୍ରାରେ ଓଡ଼ିଶା ରାଜ୍ୟ ଖାଦ୍ୟ ଯୋଗାଣ ନିଗମର ସେବା କରିବାର ସଂକଳ୍ପ ସେଭଳି ଅତୁଟ ରହିଛି। ନିଗମ ଚାଷୀ ସହ ଖାଉଟିଙ୍କ ଅଧିକାରର ସୁରକ୍ଷା ପର୍ଯ୍ୟନ୍ତ, ପ୍ରତ୍ୟକ୍ଷ ଓ ପରୋକ୍ଷ ଭାବେ ଲକ୍ଷ ଲକ୍ଷ ଓଡ଼ିଆଙ୍କ ଜୀବନ ସହ ଯୋଡ଼ି ହୋଇ ନିଜର ଏକ ସ୍ୱତନ୍ତ୍ର ପରିଚୟ ଗଢ଼ିଛି।
	ଚାଷୀଙ୍କ ପାଖରୁ ଧାନ କ୍ରୟ କରିବା ହେଉ କି ହିତାଧିକାରୀଙ୍କୁ ଚାଉଳ ବଣ୍ଟନ କରିବା ହେଉ ଓଡିଶା ରାଜ୍ୟ ଖାଦ୍ୟ ଯୋଗାଣ ନିଗମ ଏହାର ସେବା ଦେଇଆସିଛି | ତେବେ ଏହି ଅବସରରେ ପ୍ରକାଶ ପାଇଥିବା ବିଶେଷ ପତ୍ରିକା 'ଯୋଗାଣ ଦର୍ପଣ' ମାଧ୍ୟମରେ ଜନସାଧାରଣ ଓଡ଼ିଶା ରାଜ୍ୟ ଯୋଗାଣ ନିଗମର କାର୍ଯ୍ୟଧାରା ବାବଦରେ ବିସ୍ତୃତ ଭାବେ ଜାଣିବାକୁ ପାଇବେ | ଏହି ପତ୍ରିକା ମାଧ୍ୟମରେ ନିଗମ ପକ୍ଷରୁ ଲୋକଙ୍କ ସୁବିଧା ପାଇଁ ନିଆଯାଉଥିବା ଅନେକ ପଦକ୍ଷେପ ବ୍ୟାପକ ସଚେତନତା ସୃଷ୍ଟି କରିବ ବୋଲି ମୋର ଆଶା ଓ ବିଶ୍ୱାସ | ପତ୍ରିକାର ସର୍ବାଙ୍ଗୀନ ସଫଳତା କାମନା କରିବା ସହ ରାଜ୍ୟବାସୀଙ୍କ ଉଜ୍ଜ୍ୱଳ ଓ ସମୃଦ୍ଧ ଭବିଷ୍ୟତ କାମନା କରୁଛି |
	ସଂକ୍ଷିପ୍ତ ଖବର


	ମୁଖ୍ୟମନ୍ତ୍ରୀ ଅନ୍ନପୂର୍ଣ୍ଣା ଯୋଜନାର ସଫଳ ରୂପାୟନ
	ଖାଦ୍ୟ ସୁରକ୍ଷା ସୁନିଶ୍ଚିତତା ଓ ସମୃଦ୍ଧ ଓଡ଼ିଶା
	ଗଠନ ଦିଗରେ ଏକ ଐତିହାସିକ ସଂକଳ୍ପ
	ଯୋଜନା ସମ୍ପର୍କରେ
	‘ମୁଖ୍ୟମନ୍ତ୍ରୀ ଅନ୍ନପୂର୍ଣ୍ଣା ଯୋଜନା’ ହେଉଛି ଓଡ଼ିଶା ସରକାରଙ୍କ ଦ୍ୱାରା ଆରମ୍ଭ କରାଯାଇଥିବା ଏକ ଯୁଗାନ୍ତକାରୀ ଜନକଲ୍ୟାଣକାରୀ ଖାଦ୍ୟ ସୁରକ୍ଷା ଯୋଜନା । ଏହି ଯୋଜନା ଅଧୀନରେ ଜାତୀୟ ଖାଦ୍ୟ ସୁରକ୍ଷା ଆଇନ (NFSA) ଏବଂ ରାଜ୍ୟ ଖାଦ୍ୟ ସୁରକ୍ଷା ଯୋଜନା (SFSS) ଅନ୍ତର୍ଭୁକ୍ତ ସମସ୍ତ ହିତାଧିକାରୀଙ୍କୁ ପୂର୍ବରୁ ମିଳୁଥିବା ମାଗଣା ୫ କିଲୋଗ୍ରାମ ଚାଉଳ ବ୍ୟତୀତ ପ୍ରତି ହିତାଧିକାରୀଙ୍କ ପିଛା ଅତିରିକ୍ତ ୫ କିଲୋଗ୍ରାମ ଚାଉଳ ସମ୍ପୂର୍ଣ୍ଣ ବିନା ମୂଲ୍ୟରେ ପ୍ରଦାନ କରାଯାଉଛି । ଫଳରେ ବର୍ତ୍ତମାନ ପ୍ରତ୍ୟେକ ହିତାଧିକାରୀ ମାସିକ ମୋଟ ୧୦ କିଲୋଗ୍ରାମ ଲେଖାଏଁ ଚାଉଳ ବିନା ମୂଲ୍ୟରେ ପାଇପାରୁଛନ୍ତି ।
	ଯୋଜନାର ଲକ୍ଷ୍ୟ ଓ ଉଦ୍ଦେଶ୍ୟ
	ଖାଦ୍ୟ ଯୋଗାଣ ଓ ଖାଉଟି କଲ୍ୟାଣ ବିଭାଗ, ଓଡ଼ିଶା


	ବିଭାଗୀୟ ମନ୍ତ୍ରୀଙ୍କ ବିଭିନ୍ନ ଜିଲ୍ଲା ପରିଦର୍ଶନ ଓ ସମୀକ୍ଷା
	ଖାଦ୍ୟ ଯୋଗାଣ ଓ ଖାଉଟି କଲ୍ୟାଣ ବିଭାଗର ମାନ୍ୟବର ମନ୍ତ୍ରୀ ଶ୍ରୀ କୃଷ୍ଣଚନ୍ଦ୍ର ପାତ୍ର ଜୁଲାଇ ମାସରେ କେନ୍ଦ୍ରାପଡ଼ା ଜିଲ୍ଲା ଗସ୍ତ କରି ଜନକଲ୍ୟାଣକାରୀ ଯୋଜନାର ସମୀକ୍ଷା କରିଥିଲେ । ବିଭାଗୀୟ ମନ୍ତ୍ରୀ କେନ୍ଦ୍ରାପଡ଼ା ଜିଲ୍ଲା ଗସ୍ତରେ ଯାଇ ମୁଖ୍ୟମନ୍ତ୍ରୀ ଅନ୍ନପୂର୍ଣ୍ଣା ଯୋଜନାର ହିତାଧିକାରୀଙ୍କୁ କାର୍ଡ ବଣ୍ଟନ କରିବା ସହ ଠିକ ସମୟରେ ଚାଉଳ ପାଉଛନ୍ତି ନା ନାହିଁ ପଚାରି ବୁଝିଥିଲେ । ସେହିପରି ମନ୍ତ୍ରୀ ଶ୍ରୀ କୃଷ୍ଣଚନ୍ଦ୍ର ପାତ୍ର କେନ୍ଦ୍ରାପଡ଼ା ଜିଲ୍ଲାପାଳଙ୍କ କାର୍ଯ୍ୟାଳୟରେ ମୁଖ୍ୟମନ୍ତ୍ରୀ ଅନ୍ନପୂର୍ଣ୍ଣା ଯୋଜନା ସମେତ ଖାଦ୍ୟ ସୁରକ୍ଷା ଓ ଜନକଲ୍ୟାଣ ସମ୍ବନ୍ଧୀୟ ବିଭିନ୍ନ ପ୍ରସଙ୍ଗରେ ଏକ ବିସ୍ତୃତ ସମୀକ୍ଷା ବୈଠକ କରିଥିଲେ। ବୈଠକରେ ଯୋଜନା ଗୁଡ଼ିକର ସଫଳ ରୂପାୟନ, ହିତାଧିକାରୀଙ୍କୁ ସମୟୋପଯୋଗୀ ସେବା ପ୍ରଦାନ ଏବଂ ଜିଲ୍ଲାସ୍ତରୀୟ କାର୍ଯ୍ୟକ୍ରମର ଅଗ୍ରଗତି ଉପରେ ଆଲୋଚନା ହୋଇଥିଲା ।

	ରନ୍ଧନଗ୍ୟାସ କଳାବଜାରୀଙ୍କ ଉପରେ ଦୃଢ଼ କାର୍ଯ୍ୟାନୁଷ୍ଠାନର ତଥ୍ୟ
	ଖାଦ୍ୟ ଯୋଗାଣ ଓ ଖାଉଟି କଲ୍ୟାଣ ବିଭାଗ ପକ୍ଷରୁ ସାରା ରାଜ୍ୟରେ ରନ୍ଧନ ଗ୍ୟାସକୁ କଳାବଜାର କରୁଥିବା ଓ ବେଆଇନ ଭାବେ ଠୁଳ କରି ରଖିଥିବା ବ୍ୟକ୍ତିବିଶେଷଙ୍କ ବିରୋଧରେ କାର୍ଯ୍ୟାନୁଷ୍ଠାନ ଗ୍ରହଣ କରାଯାଉଛି । ଏହି କ୍ରମରେ ଜୁଲାଇ ମାସରେ ମଧ୍ୟ କଳାବଜାରୀଙ୍କ ଦୃଢ଼ କାର୍ଯ୍ୟାନୁଷ୍ଠାନ ଗ୍ରହଣ କରାଯାଇଛି । ଜୁଲାଇ ମାସ ପର୍ଯ୍ୟନ୍ତ ୮୨୦୮ଟି ଗ୍ୟାସ ସିଲିଣ୍ଡର ଜବତ କରାଯାଇଥିଲା । ସେହିପରି ୪୬ ଜଣଙ୍କୁ  ଗିରଫ କରାଯାଇଥିଲା ।

	ଯାନବାହନ ଅବସ୍ଥାନ ଟ୍ରାକିଂ ବ୍ୟବସ୍ଥା (VLTS)
	CCEC ଠାରେ ଏକୀକୃତ ଡ୍ୟାସବୋର୍ଡ ମାଧ୍ୟମରେ GPS ଆଧାରିତ ଯାନ ଟ୍ରାକିଂ ପ୍ରଣାଳୀର ନିରୀକ୍ଷଣ
	ସ୍ୱଚ୍ଛ, ସୁରକ୍ଷିତ ଓ ଦକ୍ଷ ପରିବହନର ସ୍ମାର୍ଟ ପଦକ୍ଷେପ ଭାବେ ଯାନବାହନ ଅବସ୍ଥାନ ଟ୍ରାକିଂ ବ୍ୟବସ୍ଥା (VLTS) କୁ ଆପଣାଇଛି ଓଡ଼ିଶା ରାଜ୍ୟ ଖାଦ୍ୟ ଯୋଗାଣ ନିଗମ ।
	ଡିପୋରୁ ଗନ୍ତବ୍ୟସ୍ଥଳ ପର୍ଯ୍ୟନ୍ତ ପ୍ରତ୍ୟେକ ଯାନବାହନର ଅବସ୍ଥାନ ଉପରେ ନିରନ୍ତର ନଜର ସହ ମାର୍ଗ ପରିବର୍ତ୍ତନ, ଅସ୍ୱାଭାବିକ ବିଳମ୍ବ କିମ୍ବା ଦୀର୍ଘ ସମୟ ଅଟକି ରହିବା ଭଳି ଘଟଣାକୁ ତୁରନ୍ତ ଚିହ୍ନଟ କରି ଚୋରି ଓ ଅନିୟମିତତାକୁ ରୋକିବାରେ ବେଶ ସହାୟକ ହୋଇପାରିଛି। ସ୍ମାର୍ଟ ପରିଚାଳନା ସହ ଉତ୍ତମ ମାର୍ଗ ଚୟନ, ଅଧିକ କାର୍ଯ୍ୟକୁଶଳତା ଏବଂ ସୁଦୃଢ଼ ପରିବହନ ବ୍ୟବସ୍ଥାକୁ ସୁନିଶ୍ଚିତ କରିଛି ।


	GPS ଆଧାରିତ ଯାନ ଟ୍ରାକିଂ ନିମନ୍ତେ ମୋବାଇଲ୍ ଆପ୍ଲିକେସନ୍

	ତଥ୍ୟ ମୁତାବକ ଚଳିତ ମାସ (ଜୁଲାଇ)ରେ ଧାନ ମିଲରୁ ଡିପୋକୁ ଚାଉଳ ପରିବହନ ପାଇଁ ସମୁଦାୟ ୧୬୬୭୯ଟି ଚାଲାଣ ଜାରି କରାଯାଇଥିଲା । ଏଥିପାଇଁ ୧୫ ହଜାର ୩୨୦ଟି ଗାଡି ବ୍ୟବହୃତ ହୋଇଥିବାବେଳେ ୪୭୫୬ଟି ଗାଡ଼ିରେ ଯାନବାହନ ଅବସ୍ଥାନ ଟ୍ରାକିଂ ବ୍ୟବସ୍ଥା (VLTS) ବ୍ୟବସ୍ଥା ଲାଗୁ କରାଯାଇଥିଲା ।
	୧୯୬୭-ହେଲ୍ପଲାଇନ ନମ୍ବର: ଜନସାଧାରଣଙ୍କ ପାଇଁ ସବୁ ସମୟରେ ସଜାଗ
	ରବି ଧାନ ବିକ୍ରି ସମେତ ମୁଖ୍ୟମନ୍ତ୍ରୀ ଅନ୍ନପୂର୍ଣ୍ଣା ଯୋଜନା ସମେତ ବିଭାଗ ସମ୍ବନ୍ଧୀୟ ଅନ୍ୟ କୌଣସି ପ୍ରଶ୍ନର ଉତ୍ତର ଦେବାକୁ ସଦାସର୍ବଦା ପ୍ରସ୍ତୁତ ହୋଇ ରହିଛି '୧୯୬୭' ହେଲ୍ପଲାଇନ ନମ୍ବର । ପ୍ରତିଦିନ ସକାଳ ୬ଟାରୁ ରାତି ୧୦ଟା ପର୍ଯ୍ୟନ୍ତ କଲ୍ ସେଣ୍ଟର ଚାଲୁଥିବାବେଳେ ରାଜ୍ୟବାସୀଙ୍କ ପ୍ରଶ୍ନ ଉତ୍ତର ସହ ବିଭିନ୍ନ ସମସ୍ୟାର ସମାଧାନ କିଭଳି କରାଯାଇପାରିବ, ଅଧିକାରୀଙ୍କୁ କିଭଳି ସମସ୍ୟା ବାବଦରେ ଅବଗତ କରାଯିବ, ସେହି କାର୍ଯ୍ୟକୁ ପ୍ରଯୁକ୍ତିବିଦ୍ୟା ଆଧାରିତ ବ୍ୟବସ୍ଥା ଦ୍ୱାରା କରାଯାଏ ।

	୧୯୬୭ ହେଲ୍ପଲାଇନ
	ସମୁଦାୟ କଲ
	୮୮୪୯
	ଫୋନ କଲ ଗ୍ରହଣ କରାଯାଇଥିଲା

	୮୭୩୧
	୧୧୮
	ଫୋନ କଲ ସମ୍ଭବ ହୋଇପାରିନଥିବା

